Тэма: Міфы пра багоў і духаў

Мэты ўрока: 
- пашырыць веды пра светаўспрыманне нашых продкаў, на прыкладзе найбольш значных язычніцкіх багоў і міфічных духаў; пазнаёміць з найбольш значнымі ўсходнеславянскімі язычніцкімі багамі, іх функцыянальнай роляй ў прыродзе;
- развіваць уменне вучняў аналізаваць, выказваць і аргументаваць уласную думку;  удасканальваць іх уменне «маляваць» словамі (звяртаць увагу на апісанне знешняга выгляду багоў, іх характараў і звычак, заняткаў, паводзін, учынкаў і г. д.);
- выхоўваць паважлівыя адносіны да мінулага.
Тып урока: камбінаваны.

Абсталяванне: табліцы, тэст,  малюнкі, кветка з пялёсткамі.



Ход урока
1.Арганізацыйны момант
1.1. Стварэнне псіхалагічнага настрою.

Хто забыў сваіх продкаў – сябе губляе.

Хто забыў сваю мову – усё згубіў…

Уладзімір Караткевіч
- Што гэта за народ? У што ён верыў? Хто вёў яго ў мінулым? Адказ на гэтыя і іншыя пытанні нам дае знаёмчтва з міфамі пра багоў і духаў.

2. Мэтавызначэнне

Вучні вусна фармулююць мэты ўрока.

Мэты урока для вучня:

буду ведаць…;

навучуся…;

змагу… .

3.Праверка дамашняга задання
Тэст

1) Міфы - гэта…
А) Старажытныя аповеды пра стварэнне свету, жыццё прыроды і чалавека;

 Б)  Апавяданне.

2) Што абагаўлялі продкі?
А) жывёл;

Б) птушак;

В) дрэвы;

Г) камяні.

          3)  Якія дрэвы лічыліся нядобрымі?

               А) асіна і елка;

               Б) дуб і рабіна;

               В) каліна і груша.

         4) Тужлівае і самотнае дрэва, якое заўсёды спрыяе людям, клапоціцца пра іх.
             А) вярба;

             Б) бяроза;

             В) ясень.

        5) Асілкі – гэта…

            А) высокія, магутныя, незвычайныя людзі;

            Б) ваяводы;

            В) мастакі слова.
4. Вывучэнне новага матэрыялу
4.1. Гутарка
Фальклорна-міфалагічная культура беларусаў з'яўляецца адной з найбагацейшых не толькі сярод славянскіх, але і ўвогуле еўрапейскіх народаў. Лёс народа складваўся так, што ў яго было некалькі працяглых перыядаў, калі амаль адзінай крыніцай духоўнага самавыяўлення беларусаў была вусная народная творчасць. Гэта спадчына часткова збераглася да нашых дзён. Міфы, легенды, паданні данеслі нам памяць пра сівую старажытнасць і жыццё нашых продкаў у тыя далёкія часы. Нашы продкі ўмелі паэтычна і дакладна, гарманічна тлумачыць з'явы прыроды, назіранні над ёй.
Да прыняцця хрысціянства нашы продкі прытрымліваліся язычніцкіх вераванняў, пакланяліся не аднаму, а адразу некалькім багам. У пантэоне вярхоўных багоў асаблівае месца належыла Вялесу, богу жывёлагадоўлі, гандлю, багацця, уладару замагільнага свету і адначасова апекуну язычніцкіх святароў — вешчуноў. Пры гэтым багі, паводле ўспрымання нашых продкаў, маглі ўвасабляцца ў розныя істоты. Вялес мог прымаць выгляд быка, мядзведзя, ваўка. Паважліва ставіліся нашы продкі і да Перуна, бога грому і маланкі, вайсковай справы. Акрамя таго, беларусы пакланяліся Ярыле — богу ўрадлівасці і вайны, Дажбогу — богу Сонца, Ладзе — багіні дабрабыту і апякунцы сямейнага жыцця.
Далей настаўнік прапануе вучням адгарнуць у падручніку старонку 32 – 42 артыкулы: “Пра багоў”, “ Пра міфічных істот”. Дзеляць яго на часткі, вылучаць у іх галоўную думку і сфармулююць яе, складаецца план.

4.2. Праца з падручнікам (па варыянтах)
Атрымаюцца прыкладна такія планы:
1 варыянт “Пра багоў”
I.  Свет, населены багамі.
а)  Род — наймагутнейшы з багоў.
б)  Сыны — Сварожычы: Дажбог, Пярун, Ярыла.
в)  Багіні веснавога абуджэння і кахання: Лада, Купала, Цёця.
г)  Бог зімы Зюзя.
д) Бог агню Жыжаль.
е)  Бог Вялес.
II.  Зоркі — сімвал чалавечых душ.
III.  «Вераб'іная» («рабінавая») ноч.

2 варыянт “Пра міфічных істот (духаў)”
I. Добрыя і злыя духі.
а) Палявік (Жыцень).
б) Лесавік.
в) Дамавік.

г) Вадзянік.

д) Ваўкалак.

II. Варожыя духі.

а) Баба Яга.

б) Ліха.
в) Кашчэй (Карачун).
Г) Ліхаманкі (Трасея, Агнея, Гняцея, Ламея, Грудзея, Лядзея, Глухея, Навея).

III. Продкі – гэта людзі надзвычай уражлівыя.

5. Фізкультхвілінка.
4.3. Работа з табліцай.
На аснове зместу вучэбнага дапаможніка запоўніце табліцу.
	ІМЯ  БОГА
	Апекуном чаго быў?

	Пярун
	Бог навальніцы, грому, маланкі

	Сварог

	Распачаў жыццё на зямлі

	Дажбог


	Бог сонца

	Зюзя
	Бог зімы

	Вялес

	Бог дабрабыту, жывёлагадоўлі

	Ярыла


	Бог веснавой урадлівасці

	Лада


	Багіня кахання і прыгажосці, юнацтва і плоднасці, апякунка шлюбу

	Цёця

	Бог ураджаю і дастатку

	Жыжала

	Бог агню

	Мара

	Багіня зла і смерці


(Агучваюцца вынікі работы.)
4.4. Гутарка

Славяне верылі, што ўвесь свет, які іх акружае населены духамі. Таму яны пакланяліся агню, сонцу, дрэвам, камяням і рэкам. З існаваннем веры ў духаў вы ведаеце з урокаў беларускай літаратуры. 

4.5. Віктарына “Пазнайце духа па апісанні”.

(Кветка з пялёсткамі: вучні адрываюць пялёсткі, на якіх запісаны загадкі. Чытаюць іх і адгадваюць).

1)Сівавусы, згорблены, я залёг між цінай.

І гадамі грэюся – сплю на дне ракі.

Твар травой аблытаны, быццам павуцінай,

Засыпаюць грудзі мне жоўтыя пяскі. (Вадзянік)
2)Выходзіць здань дзіўная з віру

І творыць варожбы свае.

Сцюдзёная льецца вадзіца

Па целе з распушчаных кос,

А вочы блішчаць, як дзве зоры,

А вочы глядзяць да нябёс. (Русалка)
3) Ходзіць велікан па лесе,

А слядоў няма на снезе. (Лесавік)
4) Хатні дух, гаспадар і заступнік. (Дамавік)
5)Клапоціцца пра ўрадлівасць палёў і лугоў.

Адпужвае шкодных насякомых. 

Людзей, якія працуюць апоўдні, 

Можа пакараць сонечным ударам. (Палявік) 

6) Сядзібны дух, які жыве ў хляве. Пры сімпатыі да сваіх гаспадароў песціць і чысціць кожную скаціну, заплятае коням грывы, носіць ваду вёдрамі, падкладвае паболей корму. (Хлеўнік)

7) Злая чараўніца, гаспадыня ўсіх ведзьмаў, страшная, чорная…(Баба Яга)
- Прадоўжыце сказ:

 Духі дзяліліся на добрых і варожых. Якія з гэтых можна лічыць варожымі, а якія добрымі?

6. Падагульненне
6.1. Складзіце крыжаванку

Паспрабуйце на адну з прапанаваных тэм скласці крыжаванку выкарыстоўваючы  ў сярэдзіне словы духі, богі.
6.2.Творчасць.

· Паразважайце над радкамі Максіма Танка:

Тут нешта і надзвычайнае ёсць.

І не разгаданае  нікім

У гэтым прыстанішчы родным маім.

Нешта… аб чым толькі знае зямля

І ў калыханцы нам пяе,

Калі прыпыдаем грудзьмі да яе.

(Агучваюцца вынікі работы.)

7. Выстаўленне і каменціраванне адзнак

8. Дамашняе заданне.
 Падрыхтаваць вуснае сачыненне пра язычніцкага бога, які найбольш спадабаўся, можна зрабіць яго ілюстрацыю.
Агульная схема плану:
1.  Як выглядае бог?
2.  Чаму яго так назвалі?
3.  За што адказваў бог?
4.  Чым ён табе спадабаўся?

9. Рэфлекія
· Веды па якой тэме сёння аднаўлялі?
· Што новага даведаліся на ўроку?
· Чым карысным ў жыцці будуць гэтыя веды?
· Дзякуй за ўвагу!

